
   Чăваш пики

   Яков Данилов | Сăвă

   Пĕрре курсах, чăваш пики,

Хыптартăн çулăм чĕрене.

Çук пуль урăх сан пекки,

Ытараймастăп илемне.



Тухья çиçет пуçу çинче...

Тĕрленĕ шап-шурă кĕпе.

Эс — илĕртӳллĕ кĕл чечек,

Эс — йăрăс пӳллĕ Нарспи пек.



Халăх умне утса тухса

Шăрантаратăн юрруна.

Юрру та сан, сассу та сан

Уçса яраççĕ-çке чуна.



Епле аван-çке эс пурри.

Шăп çавăнпа хитре тĕнче.

Санпа пĕрле телей юрри

Юрлатпăрах пĕррехинче.

  